
IRITZIAREN LEIHOA

EZ DA OSABAREN IZENA, ez bederen mun-
duan agintzen duen osabarena. SAM Mau-
leko Kirol Batasunaren izena da (Sport
Athlétique Mauléonais, dakidanaz ez diote
euskarazko izenik eman) eta batasuneko
adar azkarrena, nola ez, errugbia da. Garai
batean baskoi (euskaltzale/abertzale), chev-
reuil (ile luzedun) eta txute (drogatu) gine-
nentzat SAM bortizkeriaren ikurra zen,
hain zuzen, ezaugarri horiengatik jo nahi
gintuztelako errugbilari batzuek –eta guk
saski berean ezarri genituen denak–.

Duela gutxi Mauleko errugbi partida
bat ikustera joan naiz, sasoiko azkena eta

ene biziko lehena. Garai batean gaztetxe
bat genuelarik haietarik batzuk hurbildu
ziren bezala joan nintzen haiengana.
Nahiz eta segituko dudan erraten “haiek”
eta “gu”, onartu beharra dut lagun andana
badudala errugbian, zelaian gutxi eta osta-
tuan gehiago. Lehen estigmatizatu gintuz-
ten batzuek orain frogatzen digute herrial-
de berekoak garela –ala alderantziz da?–,
diferentziak diferentzia. Hori bai, Getxo-
tik ekarri duten jokalariarekin beste bi
jokalari mintzo zaizkio bere hizkuntzan,
besteak gaztelera traketsean. Horrek bas-
koiari belarrian min egiten dio. n

JENDE GUZTIA dabil nerbiostua. UPNkoak batez ere,
eta jakina, aldez edo moldez Nafarroako egungo egi-
tura instituzionaletik ederki bizi izan direnak oro.
Karrikako giro zehatz bati kasu egitera, behintzat,
urte sail luzean agintean egon direnek aski arrazoi
badute urduri baino urduriago ibiltzeko. Kontua da
arras bertzelako giroak daudela
Nafarroan, eta horiek isilik
daude. Baina egia da UPNk lehen
aldiz arazo handiak izan dituela
udal zerrendak egiteko (baita
Erriberan ere) eta kalapita ederra
izan zutela Parlamenturako hau-
tagaitza osatzeko; egia da, hala-
ber, inkestek –agertutakoek nahiz
isildutakoek– eskuindarrei behe-
rakada handia iragarri dietela, eta
bidenabar Uxue Barkosen auke-
rak nabarmendu dituztela, eta
nekez iritsiko direla 26ra, PSN-
ren, PPren –sartzen bada–  eta
Ciudadanosen (C´s) botoak batuta ere. Kasu egin
beharko zaio, hain zuzen, ezerezetik hauspotu duten
azken indar horri, indarrean heldu baita, eta gauza
jakina da Estatuko joerek eragin handia izaten dutela
beti Nafarroan. Podemosek udazkenean goia jo zuen
bezala (Navarrometroa, horren lekuko), orain iduri
du C´sen aldia izanen dela, eta UPNren nahiz PPren
jokabidearekin haserre etxean gelditzekoak ziren zen-

tro-eskuineko boto-emaile frankok C´s bozkatuko
dutela. 

Jakina, aldaketaren alde dihardutenek ezinbestean
iritsi beharko dute gehiengo osora. Bildu, Geroa Bai
eta Ezkerra ari dira horretan, zein bere esparruan, eta
Podemos ere bai. Baina, joan den larrazkeneko suka-

rra hoztuta, ikusteko dago zer egi-
nen duen Pablo Iglesiasen alder-
diak bertzelako gobernua
bozkatzean, ez baitugu atzendu
behar zer proposamen izan duten
aztergai; hots, UPN gobernatzen
uztea, gutxienez Madrilgo Kon-
gresurako hauteskundeak egin
arte. Javier Esparzak, bitartean,
munduan diren eta ez diren zori-
txar guztiak iragarri ditu, gober-
nua aldatzen bada; ikastetxe itun-
duak itxiko direla, adibidez. Hain
zuzen, Iruñeko zuzendari batek
asteon irakasleei erran die UPN

bozkatu beharra dagoela, ikastetxeak zabalik iraunen
badu. Baina beldurrak beldur, oro har, enpresa, finan-
tza, hezkuntza eta bertze arlo batzuk jada barnera-
tzen hasi dira aldaketa egiazki gerta daitekeela eta,
badaezpada ere, mezuak helarazten ari zaizkie aldake-
taren eragile izan daitezkeenei. Beraz, aurten benetan
izan daiteke maiatza ardatz, belaunaldi oso baten
ardatza. n

Maiatza, urte guztiaren ardatza

Enrike Diez de Ultzurrun Sagalá          
I TZULTZA ILEA �

Joanes 
Etxebarria
�

KAZETAR IA

D
A

N
I

B
LA

N
C

O

X
D

Z

SAM

Joan den larrazkeneko
sukarra hoztuta, ikusteko
dago zer eginen duen Pablo
Iglesiasen alderdiak
bertzelako gobernua
bozkatzean, ez baitugu
atzendu behar zer
proposamen izan duten
aztergai


